
Introdusaun  
 
Hafoin liu tiha luta naruk, loron 2 Fevereiru 2001 hanesan loron transformasaun 
FALINTIL ba FALINTIL-Forças de Defesa de Timor-Leste (F-FDTL) no kria husi 
Regulamentu UNTAET 1  (UNTAET/REG/2001) loron 31 Janeiru 2001 2  no loron 2 
Fevereiru 2020 komemora ba dala sanolu resin-sia (2 Fevereiru 2001 – 2 Fevereiru 
2020). Iha komemorasaun ba dala sanolu resin-sia ida ne’e Fundasaun Mahein (FM) 
hakarak kontribui mos hanoin balu liga ho nomeasaun no exonerasaun ba lideransa ka 
kargu sira a’as liu iha F-FDTL. Hanesan Komandante Em-Chefe FALINTIL Xanana 
Gusmão hatete “iha funu laran nomeasaun no exonerasaun ba komandante sira 
inimigu maka sei determina, komandante ida mate soldadu seluk troka”. Iha tempu 
ukun-an, Konstitusaun no Lei maka regula kona-bá nomeasaun no exonerasaun ba 
komandante sira hanesan Chefe do Estado Maior General (CEMG) no Vice-Chefe do 
Estado Maior General (Vice-CEMG) F-FDTL nian.  
 
Nune’e, relatóriu ne’e halo análiza kona-bá nomeasaun no exonerasaun ba kargu sira 
iha ierárkia F-FDTL partikularmente mandatu ba kargu CEMG no Vice-CEMG. Iha 
sirkuntansia ida ne’e, mandatu Major General Lere Anan Timur nu’udar CEMG no 
Brigadeiro General Falur Rate Laek nu’udar Vice-CEMG F-FDTL ramata ona iha fulan 
Outobru 2019. Situasaun ne’ebé temi liu daudauk ne’e husik kargu CEMG no Vice-
CEMG iha ierárkia F-FDTL nian kontinua iha situasaun inserteza no interinidade. 
 
Nune’e objetivu husi relatóriu ne’e maka:  

1. Análiza husi aspetu legal ho defeza no seguransa nian ba mandatu sira CEMG 
no Vice-CEMG F-FDTL. 

2. Kauza sira ne’ebé halo kargu sira ierárkia F-FDTL nian CEMG no Vice-CEMG 
kontinua iha situasaun interinidade. 

 
Metodolojia  
 
Metodolojia ne’ebé adopta iha relatóriu ida ne’e maka revizaun inisial ba dokumentu 
ofisial sira hanesan Konstitusaun RDTL, Lei Defeza Nasional, Estatutu Militar F-FDTL 
nian no Dekretu-Prezidente Repúblika nian. Nune’e faze ikus husi prosesu ne’e, 
peskizador sira halo análiza no konklui relatóriu ida ne’e liu husi metodu ne’ebé FM 
adopta maka Security Sector Discussion (SSD). SSD hanesan diskusaun ne’ebé 
involve peskizador sira husi FM nian hodi diskute no analiza ba materia sira ne’ebé 
relasiona ho relatóriu ne’e nia no  hamosu rekomendasaun sira.  
 
Mandatu CEMG no Vice-CEMG F-FDTL  

Nomeasaun ba kargu sira ierárkia F-FDTL nian, partikularmente CEMG no Vice-CEMG 
F-FDTL nu’udar kompetênsia husi Prezidente Repúblika, tuir pontu m) husi artigu 86 
Konstitusaun Repúblika Demokrátika Timor-Leste. Artigu 86 (Kompetênsia kona-bá 
órgaun seluk) Prezidente Repúblika iha kompetênsia, kona-bá órgaun sira seluk, atu: 

																																																								
1 United Nations Transitional Administration in East Timor (UNTAET).  
2 Historia das F-FDTL. Disponivel iha ne’e: https://defesa.gov.tl/falintil-fdtl/ 

m) Nomeia no ezonera, tuir Governu nia proposta, Forsa Armada sira-nia 
Estadu-Maiór Jenerál nia Xefe no nia Vise-Xefe no Forsa Armada sira-nia 
Estadu-Maiór nia Xefe, rona tiha, iha kazu sira ikus ne’e, Forsa Armada sira-nia 
Estadu-Maiór Jenerál nia Xefe; 

 
Tuir artigu 14 e) husi Lei Defeza Nasional (Lei N.º 3/2010, de 21 de Abril), kompete ba 
Prezidente Repúblika: ‘’e) nomea no exonera, tuir proposta husi Governu, . 14.º e) da 
Lei de Defesa Nacional (Lei N.º 3/2010, de 21 de Abril’’3). 
 
Artigu 70.º (Competencia) husi Estatuto dos Militares das F-FDTL (Decreto-Lei N.º 
28/2016, de 13 de Julho, Primeira Alteração ao Decreto-Lei N.º 7/2014, de 12 de 
Março); 
 

‘’É da excluvsiva competência do Presidente da República proceder à 
promoção dos militares das F-FDTL ao posto de oficial general e de oficiais 
generais, sob proposta do Conselho de Ministros’’ 

 
Nune’e mos iha n.o 1 no 2 artigu 74.º Estatuto dos Militares das F-FDTL (Decreto-Lei 
N.º 28/2016, de 13 de Julho, Primeira Alteração ao Decreto-Lei N.º 7/2014, de 12 de 
Março) estabelese katak4; 
 

1. O CEMG das F-FDTL é um oficial general nomeado e exonerado pelo 
Presidente da República, por proposta do Governo, precedida da audição 
do Conselho Superior de Defesa e Segurança, através do membro do 
Governo com competência em matéria de Defesa Nacional.  
 

2. O Vice - CEMG das F-FDTL é nomeado e exonerado pelo Presidente da 
República, sob proposta do Governo, ouvido o CEMG das F-FDTL e 
precedida de audição do Conselho Superior de Defesa e Segurança. 

 
Tuir mai n.o 3 artigu 74 Decreto-Lei N.º 28/2016 de 13 de Julho 1a Alteração ao 
Decreto-Lei N.º 7/2014, de 12 de Março (Estatuto dos Militares das F-FDTL) 
estabelese kona-bá mandatu CEMG  no Vice-CEMG F-FDTL nian hatete; 

“O exercício dos cargos de CEMG das F-FDTL e de Vice-CEMG das F-FDTL 
têm a duração máxima de quatro anos, podendo ser renovados por uma única 
vez”.   

																																																								
3 art. 14.º e) da Lei de Defesa Nacional (Lei n.º 3/2010, de 21 de Abril), compete ao Presidente 
da República: “e) Nomear e exonerar, sob proposta do Governo, o CEMGFA e o Vice 
CEMGFA”.  
4 O art. 74.º do Estatuto dos Militares das F-FDTL (Decreto-Lei n.º 7/2013, de 12 de Março - 
EMFAR) estabelece que:Artigo 74ºNomeação e exoneração do Chefe e Vice-Chefe do Estado-
Maior General dasF- FDTL 1. O CEMG das F-FDTL é um oficial general nomeado e exonerado 
pelo Presidente da República, por proposta do Governo, precedida da audição do Conselho 
Superior de Defesa e Segurança, através do membro do Governo com competência em 
matéria de Defesa Nacional.2. O Vice - CEMG das F-FDTL é nomeado e exonerado pelo 
Presidente da República, sob proposta do Governo, ouvido o CEMG das F-FDTL e precedida 
de audição do Conselho Superior de Defesa e Segurança. 

Iha kazu nomeasaun ka prolongamentu ba mandatu CEMG no Vice-CEMG F-FDTL 
konsidera mos idade bainhira tama ona ba idade reforma. Iha ne’ebé regula tuir n.o 1 
artigu 195 Decreto-Lei N.º 28/2016 de 13 de Julho 1a Alteração ao Decreto-Lei N.º 
7/2014, de 12 de Março (Estatuto dos Militares das F-FDTL) hateten katak militar sira 
ne’ebé passa ba situasauan reforma bainhira atinji ona idade tinan 60. Nune’e bainhira 
iha situasaun reforma kontinua exerse funsaun tenke hala’o tuir dispozisaun alinea d) 
no e) n.o 2 artigu 195 Decreto-Lei N.º  28/2016 de 13 de Julho 1a Alteração ao 
Decreto-Lei N.º 7/2014, de 12 de Março (Estatuto dos Militares das F-FDTL). Katak 
kontinuidade funsaun ho periodu maximu tinan ida, renovalvel. Iha kazu CEMG no 
Vice-CEMG F-FDTL hafoin hetan aprovasaun husi Prezidente Repúblika.  
 
Alinea d) no e) n.o 2 artigu 195 hatete; 
 

O militar que atinja os 60 anos de idade pode continuara o serviço, desde 
que reunidas as condições previstas na lei geral, designadamente:  
 
d) A continuidade de funções pode ser requerida pelo período máximo de 
um ano, renovável;  
 
e) Depois da aprovada a continuidade de funções pelo CEMG das F-FDTL 
ou pelo Presidente da República,   nos casos do CEMG e Vice-CEMG das 
F-FDTL, é proposta ao militar, que a poderá aceitar ou recusa. 

Husi dispozisaun Lei sira ne’ebé estabelese kona-bá nomeasaun CEMG F-FDTL nian, 
ne’e kompetênsia Prezidente Repúblika nian no la iha limitasaun atu exerse direitu ida 
ne’e. Maske Governu hanesan parte ida ne’ebé hato’o proposta (‘’sob proposta’’), 
maibe la vinkula direitu Konstitusional Prezidente Repúblika atu nomea ka exonera 
CEMG F-FDTL, hanesan regula iha artigu 70 Estatuto dos Militares das F-FDTL 
(Decreto-Lei N.º 28/2016, de 13 de Julho, Primeira Alteração ao Decreto-Lei N.º 
7/2014, de 12 de Março) hatete ‘’kompetênsia exklusiva Prezidente Repúblika atu 
prosede promosaun ba militar F-FDTL ba postu hirak jeneral ba postu ofisial jeneral 
nomos ofisiais jenerais, tuir proposta husi Governu”5.  
 
Kargu sira iha situasaun inserteza no interinidade  
 
Major General Lere Anan Timur nomea ba kargu CEMG F-FDTL iha tinan 2011 ho nia 
durasaun tinan haat no ramata iha tinan 20156. Nune’e iha periodu 2015 to’o 2018 
rekondus dala-tolu tui-tuir malu (alinea d no e n.o 2 artigu 195 Estatutu Militar F-FDTL 
nia dispozisaun) husi tinan 2015-20167 no 2016-20178 la’o ho polêmika no 2017-2018 
deit maka la’o ho susesu9. Polêmika 2015-2017 repete fila-fali iha periodu 2018-2019 
iha ne’ebé Major General Lere Anan Timur nia kargu nu’udar CEMG F-FDTL ramata 

																																																								
5Artigo 70° husi Decreto-Lei Decreto-Lei n.º 28/2016, de 13 de Julho, Primeira Alteração ao 
Decreto-Lei n.° 7/2014, de 12 de Março (Estatuto dos Militares das F-FDTL: ’É da exclusiva 
competência do Presidente da República  proceder à promoção dos militares das F-FDTL ao 
posto de oficial general e de oficiais generais, sob proposta do Conselho de Ministros’’ 
6 Dekretu Prezidente Repúblika N.o 64/2011 loron 6 Outobru  
7 Dekretu Prezidente Repúblika N.o 20/2016 loron 19 Maiu 
8 Dekretu Prezidente Repúblika N.o 44/2016 loron 23 Novembru  
9 Dekretu Prezidensia Repúblika N.o 65/2017  loron 4 Outobru  

iha loron 6 Outobru 2018 no kontinua  la halo nomeasaun ka rekondusaun ba kargu 
ne’e. To’o loron 14 Juñu 2019 Prezidente Repúblika nomea Major General Lere Anan 
Timur ba kargu CEMG F-FDTL ho Dekretu Prezidente Repúblika N.o 24/2019 loron 14 
Juñu.  
 
Maske nune’e, Dekretu Prezidente Repúblika N.o 24/2019 loron 14 Juñu hodi nomea 
Major General Lere Anan Timur ba kargu CEMG F-FDTL hamosu inserteza ba 
durasaun mandatu ne’e rasik. Portantu dekretu ne’e nia efeitu hahu husi loron 6 
Outobru 2018 maibe la determina klaru to’o bainhira maka Major General Lere Anan 
Timur nia mandatu ramata nu’udar CEMG F-FDTL no hatete deit “duração não 
superior ao limite legalmente definido”.  

Dispozisaun husi alinea d) no e) n.o 2 artigu 195 Estatutu Militar F-FDTL aplika ona 
desde tinan 2015 to’o 2018 no Dekretu Prezidente Repúblika N.o 65/2017  loron 4 
Outobru hala’o tuir alinea d) no e) n.o 2 artigu 195 nia haruka, dekreta husi Prezidente 
Repúblika Dr. Francisco Guterres “Lú-Olo” rasik. Maibe Dekretu Prezidente Repúblika 
N.o 24/2019 loron 14 Juñu kona-bá durasaun kargu kontraria ho dekretu sira anterior 
no materia ne’e mos la regula iha Lei ruma. Inserteza jurídiku ne’e, ikus mai fó impaktu 
ba kargu CEMG F-FDTL iha situasaun interinidade desde loron 6 Outobru 2019 to’o 
agora.  

Iha análiza seluk ba Dekretu Prezidente Repúblika N.o 24/2019 loron 14 Juñu kona-bá 
durasaun kargu ““duração não superior ao limite legalmente definido” nafatin hala’o tuir 
alinea d) no e) n.o 2 artigu 195 Estatutu Militar F-FDTL nia dispozisaun. Ne’e mos 
mandatu Major General Lere Anan Timur nu’udar CEMG F-FDTL ramata ona iha loron 
6 Outobru 2019 no tenke hahu ona prosesu foun kona-bá nomeasaun ka 
exonerasaun.  

Nune’e mos Vice-CEMG Brigadeiru General Falur Rate Laek nia mandatu ramata ona 
iha loron 1 Outobru 2019. Iha ne’ebé tuir Dekretu Prezidente Repúblika N.o 39/2018 
loron 21 Setembru Brigadeiro General Falur Rate Laek nomea ba kargu Vice-CEMG F-
FDTL ba periodu tinan ida ho nia efeitu hahu husi loron 1 Outobru 2018 tuir alinea d) 
no e) n.o 2 artigu 195 Estatutu Militar F-FDTL) nia haruka.  
 
Lolos Governu hanesan parte ida husi prosesu nomeasaun halo ona proposta ba 
Prezidente Repúblika hodi nomea ka exonera tuir artigu 86 Konstitusaun RDTL, alinea 
e) artigu 14 Lei Defeza Nasional, artigu 70 no  n.o 1 no 2 artigu 74 Estatutu Militar F-
FDTL nomos Decreto do Governo n.° 6/2016, de 11 de Maio Regimento do Conselho 
Superior de Defesa Militar nia haruka. Maibe kontinua iha nonok nia laran no la hola 
inisiativa hodi hahu prosesu ne’e no husik kargu CEMG Vice-CEMG F-FDTL kontinua 
iha situasaun inserteza no interinidade. 

Tanbasa situasaun interinidade ida ne’e kontinua?  
 
Desde tinan 2015 to’o 2017 fator ida ne’ebé hanesan kauza hodi husik kargu CEMG 
no Vice-CEMG F-FDTL iha situasaun interinidade maka diferensia ideia entre Governu 
ne’ebé lidera husi Dr. Rui Maria de Araújo ho Prezidente Repúblika Taur Matan Ruak. 
Iha ne’ebé VI Governu Konstitusional  forma husi CNRT, FRETILIN no PD defende 
kontinuidade Major General Lere Anan Timur ba kargu CEMG no Brigadeiro General 
Filomeno Paixão de Jesus ba Vice-CEMG. Pozisaun Prezidente Repúblika diside 
exonera tuir dalan ne’ebé nia hahu ona iha tinan 2011 katak prosesu tranzisaun tenke 
kontinua. Pozisaun Prezidente Taur Matan Ruak nian konkretiza iha Dekretu 
Prezidente Repúblika. Iha ne’e mosu mos petisaun husi Forsa Armada rasik ne’ebé 
lidera husi Major General Lere Anan Timur “la simu desizaun ne’e”. Polêmika ne’e 
dada besik tinan ida, Parlamentu Nasional no Governu halo kritika maka’as ba 
desizaun Prezidente Repúblika nian. Ikus mai hetan intendementu ida no rekondus 
hikas Major General Lere Anan Timur ba kargu CEMG no Brigadeiro General Filomeno 
Paixão de Jesus ba kargu Vice-CEMG tuir opsaun ne’ebé aprezenta husi Governu.  
 
Iha tinan 2017-2018 iha mandatu VII Governu Konstitusional ne’ebé lidera husi 
Primeiru-Ministru Mari Alkatiri (koligasaun minoria FRETILIN – PD) ho Prezidente 
Repúblika Dr. Francisco Guterrres “Lú-Olo” rekondus Major General Lere Anan Timur 
ba kargu CEMG no Filomeno Paixão de Jesus ba kargu Vice-CEMG la’o ho susesu. 
Iha tempu hanesan mosu impase polítika, Prezidente Repúblika desolve Parlamentu 
Nasional no komvoka eleisaun foun ka eleisaun antisipada.  
 
Liu tiha eleisaun antisipada koligasaun pre-eleitoral Aliansa Mudansa ba Progresu 
(AMP) husi partidu CNRT, PLP no KHUNTO manan eleisaun no forma VIII Governu 
Konstitusional ne’ebé lidera husi Taur Matan Ruak hanesan Primeiru-Ministru. 
Polêmika 2015-2017 repete fila-fali. Iha tinan 2018 mandatu Major General Lere Anan 
Timur nu’udar CEMG ne’ebé ramata iha loron 6 Outobru 2018 no liu tiha fulan rua 
hafoin Governu halo prosesu nomeasaun ka exonerasaun. Maibe Prezidente 
Repúblika la aseita ho opsaun ne’ebé aprezenta husi Governu (exonerasaun ba Major 
General Lere Anan Timur husi kargu CEMG). Situasaun ida ne’e husik kargu CEMG 
iha inserteza jurídiku nia laran no Prezidente Repúblika deklara verbal deit kona-bá 
prolongamentu Major General Lere Anan Timur ba kargu CEMG ho durasaun tinan rua  
liu husi media.  
 
Nune’e to’o iha loron 14 Juñu 2019 Prezidente Repúblika nomea Major General Lere 
Anan Timur ba kargu CEMG ho Dekretu Prezidente Repúblika N.o 24/2019 loron 14 
Juñu ho nia efeitu sura husi loron 6 Outobru 2018. Maibe dekretu ne’e hetok hamosu 
inserteza ba durasaun mandatu tanba la determina klaru to’o bainhira maka Major 
General Lere Anan Timur nia mandatu ramata ka ninia limite nu’udar CEMG. Inserteza 
husi dekretu ne’e fó mos impaktu iha tinan 2019 ne’ebé lolos mandatu Major General 
Lere Anan Timur ramata ona iha loron 6 Outobru 2019. Governu mos la halo proposta 
kona-bá nomeasaun ka exonerasaun no kontinua husik kargu CEMG iha inserteza nia 
laran no interinidade. Situasaun hanesan akontese mos ba kargu Vice-CEMG, iha 
ne’ebé Brigadeiro General Falur Rate Laek ramata ona iha loron 1 Outobru 2019 no 
kargu Vice-CEMG kontinua iha interinidade to’o agora.  

Rekomendasaun  
 

1. Rekomenda ba Prezidente Repúblika haree fila-fali Dekretu Prezidente 
Repúblika N.o 24/2019 loron 14 Juñu kona-bá durasaun mandatu CEMG F-
FDTL Major General Lere Anan Timur nian. Iha ne’ebé durasaun ba kargu 
CEMG F-FDTL exerse husi militar ne’ebé pasa ona idade reforma hala’o tuir 
alinea d) no e) n.o 2 artigu 195 Estatutu Militar F-FDTL nia dispozisaun.  
 

2. Rekomenda ba Prezidente Repúblika, funsiona hikas Konsellu Superior Defeza 
no Seguransa hodi diskute situasaun F-FDTL nian ne’ebé daudaun ne’e kargu 
CEMG no Vice-CEMG F-FDTL desde loron 6 Outobru 2019 to’o agora kontinua  
iha situasaun interinidade.   
 

3. Rekomenda ba Governu partikularmente Ministru Defeza hahu ona prosesu 
nomeasaun ka exonerasaun (sob proposta) ba kargu CEMG no Vice-CEMG 
tuir Decreto do Governo n.° 6/2016, de 11 de Maio Regimento do Conselho 
Superior de Defesa Militar no n.o 1 no 2 artigu 74 Estatutu Militar F-FDTL nia 
haruka.  

